
1. OBXECTO

O  Presente  prego  de  prescricións  técnicas  ten  por  obxecto  a
definición  das condicións e características técnicas básicas que

definirán a adquisición de zahorra artificial, por parte do Concello
de Lugo.

2. XUSTIFICACIÓN DO CONTRATO

A obriga de mantemento e conservación das pistas municipais e
das condicións de seguridade vial na circulación correspóndelle
ao Concello. A Brigada da Zona Rural será a encargada de realizar
parte destes traballos.

Para esta finalidade, é necesario dispor deste material para levar
a cabo recheos e acondicionamentos de camiños rurais.

3. CARACTERÍSTICAS TÉCNICAS

Preceptivamente  será  de  aplicación  o  Prego  de  Prescripcións
Técnicas Xerais para Obras de Estradas e Pontes.

Todos  os  materiais  incluídos  neste  prego  de  prescripcións
técnicas  cumprirán  a  normativa  aplicable  e  disporán  de
documentación que o acredite.

As  súas  características  axustaranse  á  normativa  vixente,
especialmento no referido ao artigo 510 “zahorras” do “Pliego de
Prescripciones  Técnicas  Generales  para  obras  de  carreteras  y
puentes,  PG-3”,  segundo  redacción  dada  na  Orden
FROM/2523/2014.

Defínese  como  zahorra  o  material  granular,  de  granulometría
continua,  constituido  por  partículas  total  ou  parcialmente
trituradas, na proporción mínima que se especifique en cada caso
e que é utilizado como capa de firme.

O tipo  de  zahorra  será  ZA 0/32,  segundo huso granulométrico
definido  na  táboa  510.4  -  “  Husos  granulométricos  …”
Admitiranse husos granulométricos similares nos que a diferenza
con respecto aos indicados non exceda dun 20 %.

Os materiais procederán da trituración, total ou parcial, de pedra
de  canteira.  Unicamente  poderá  empregarse  material
procedente de canteiras de caliza ou cuarcita,  sometido a
lavado para limitar o contido de finos, así como libre de arxilas,

materia orgánica ou outros materiais que atinxan á durabilidade e
estabilidade. 

O responsable do contrato poderá solicitar mostras dos materiais
a empregar e os seus certificados de calidade, ensaios e probas
de  laboratorio.   No  caso  de  que  os  materias  a  empregar  non
cumpran as condicións  esixidas,  poderanse rechazar,  retirar  ou
solicitar  o  seu  reemprazo,  aínda  que  xa  foran  servidos
previamente.

4. PREZOS UNITARIOS A OFERTAR

Os ofertantes deberán indicar os seguintes prezos unitarios:

 Zahorra ZA 0/32  (€ /  t).   Prezo de material  cargado no
camión e na canteira:

 Servizo de transporte (€ / t).

 Plus para casos excepcionais de transporte (€ / km /
t), dende a canteira ata o lugar do Concello de Lugo no
que  sexa  necesario  para  a  realización  dos  traballos  de
mantemento das pistas  sen a realización previa  de acopio  nas
instalacións de A Milagrosa.   Porén,  a  distancia  que se ten en
conta aos efectos de pagamento deste plus será a medida, en liña
recta,   dende  as  instalacións  municipais  de  A  Milagrosa  ata  a
obra.  Este plus engádese ao prezo que resulte do servizo
habitual de transporte.

5. PREZO DO CONTRATO
Fíxase  como  orzamento  máximo  do  contrato  a  cantidade  de
50.200 euros (IVE incluído)/ano).  Para o que resta do ano 2024,
estímase arredor dun 40 % do orzamento anual, resultando un
orzamento de  20.200  € incluído ive para 2024 e 30.000 €
incluído ive  para o ano 2025.

Estímase un subministro total/ano, dunhas 3581 t /ano. 

O  volumen  total  de  gasto  virá  determinado  polos  pedidos
concretos realizados polo Concello de Lugo en función das súas
necesidades  durante  a  vixencia  do  contrato.   Aplicaranse  os
prezos unitario ofertados.

Os prezos estimados (sen ive) calcúlanse  en base ao incremento
do IPC dende xaneiro  de 2021 (anterior  contrato)  ata xuño de
2024, cunha taxa de variación de arredor do 19 %,  e  son os
seguintes:

 Zahorra ZA 0/32 :  7,12 € / t.

 Servizo de transporte:  3,57 €/ t.

 Plus  para  casos  excepcionais  de  transporte  (€  /  km /  t),
dende a canteira ata o lugar do Concello de Lugo no que sexa
necesario:                0,18  € / km / t.

6. PRAZO E LUGAR DE SUBMINISTRO  

Os materiais serán  transportados en camións de caixa aberta,
lisa e estanca perfectamente limpa. O subministro realizarase ou
ben nas instalacións municipais do Parque da Milagrosa (Frigsa),
ou ben no punto do Concello de Lugo onde sexa necesario para a
realización  dos  traballos  de  mantemento.   O  subministro
realizarase nun prazo máximo de 24 horas unha vez solicitado o
material pola persoa encargada pertencente á Unidade de Medio
Rural. O material subministrarase co albarán correspondente ao
material solicitado.

7 . FACTURACIÓN

O  abono  dos  traballos  realizarase  contra  factura  mensual
presentada pola empresa, que será abonada unha vez efectuados
os controis regulamentarios correspondentes e conformada pola

5



persoa Responsable do Contrato e o Concelleiro Delegado da Área
de Transición Ecolóxica e Impulso Rural.

O proceso de remisión  de cada factura mensual  efectuarase a
través  do  rexistro  electrónico  no  Punto  Xeral  de  Entrada  de
Facturas Electrónicas da Administración Xeral do Estado (FACE). 

Para iso, os códigos DIR3 serán os seguintes:

 L01270288 / LA0005486 / LA0005552.

8. GARANTÍAS

As garantías rexeranse polo disposto nos artigos 106 a 114 da Lei
9/2017, de 8 de novembro, de Contratos do Sector Público.

9. DEREITOS E OBRIGAS DO ADXUDICATARIO  

Será  obriga  do  adxudicatario  correr  cos  gastos  derivados  dos
ensaios  que,   a  xuizo  do Servizo  de  Medio  Rural  ,  se  estimen
pertinentes.  Se  dos  resultados  dos  ensaios  dunha  carga  se
deducise  que  as  características  do  material  subministrado  son
diferentes  ás  especificadas  na  normativa  vixente,  a
Administración non pagará dita carga.

Será obriga do adxudicatario dispór de  todos os medios materiais
e mecánicos necesarios para a execución do contrato, así como
todas  as  operacións  e  trámites  necesarios  para  subministrar  o
material  obxecto  do  contrato  na  obra.  O adxudicatario  porá  a
disposición  os  medios  suficientes  e requiridos  pola  Unidade de
Medio Rural, de xeito que se adapte en todo momento ao ritmo
de execución da obra, conforme ao indicado polo Encargado da
Brigada de Medio Rural.

10. RESPONSABLE DO CONTRATO

 O responsable do contrato será un/unha Enxeñeiro/a da Unidade
de Medio Rural.

11. DURACIÓN DO CONTRATO

Estímase unha duración dun ano (1 ANO), prorrogable por outro
ano máis (1 ANO).

 12. CRITERIOS DE VALORACIÓN

Os licitadores  presentarán  oferta  económica  para  cada  un dos
seguintes  conceptos,  valorándose  a  efectos  da  adxudicación
segundo a puntuación indicada:

a) Zahorra ZA 0/32:  7,12 € / t.

Prezo ofertado:______ € IVE excluído

Puntuación máxima: 6 puntos
Asignarase a puntuación máxima prevista neste apartado á oferta
máis  económica,  puntuándose  as  demáis  ofertas  de  forma
proporcional.

b) Servizo de transporte:  3,57 €/t.

Prezo ofertado:______ € IVE excluído

Puntuación máxima: 3 puntos
Asignarase a puntuación máxima prevista neste apartado á oferta
máis  económica,  puntuándose  as  demáis  ofertas  de  forma
proporcional.

c) Plus para casos excepcionais de transporte (€ / km / t),
dende a canteira ata o lugar do Concello de Lugo no que
sexa necesario: 0,18  € / km /t.

Prezo ofertado:______ € IVE excluído

Puntuación máxima: 1 puntos
Asignarase a puntuación máxima prevista neste apartado á oferta
máis  económica,  puntuándose  as  demáis  ofertas  de  forma
proporcional.

13.    OFERTA ECONÓMICA  :  

Considerarase a oferta co mellor prezo, sendo éste o resultado da
suma  do  material,  o  transporte  ao  Parque  da  Milagrosa  e  o
transporte á obra concreta. 

Lugo, xullo de 2024. (Sinatura dixital)

A Enxeñeira T. Agrícola da Unidade de Medio Rural.

Asdo.: María Isabel Cereijo Espantoso

